
	మ.	
పలుకం బారకుమీ సుధాంశురుచికిన్ భ్రాంతంబు గానీకు మీ

తలపు స్మందసమీరణంబునకు వంత న్మూలకుం బోకు మీ

యలరుందానికి నింక నోధరణిదేవాపత్య! నాసత్య మా

కలకంఠిన్ నినుఁ గూర్తు నేర్తు మరలం గాలింతుఁ గామోద్ధతిన్.

	చ.	
అన విని బాష్పధారలు నిజాననచంద్రునియందు మంచు రూ

పునఁ బొడగట్ట భూమిసురపుత్త్రకుఁ డుస్సురుమంచు వెచ్చ నూ

ర్చి నిజసఖున్ మనోభిమతసిద్ధికరున్ ఘనసారశీతలున్

గని కడు దీనుఁడై పలికె గద్గదికావిలకంఠనాళుఁడై.

	ఉ.	
కాముని బారిఁ ద్రోచి ననుఁ గామినిఁ గూర్పక వోయి తక్కటా!

యేననువాఁడ నిన్ను సఖ! యే మనువాఁడనె? విప్రయోగదుః

ఖామితతీవ్రవేదనల నందు మదేతదవస్థ యొక్కరుం

డేమియెఱుంగు? విశ్వపతి యీశ్వరుఁ డాత్మవిదుండు దక్కఁగన్.

	సీ.	
కర్ణ సూచిక యయ్యెఁ గలకంఠవరకుహూ

        కారమహోదారకలకలంబు

సంతాపకర మయ్యెఁ జంద్రాననాకరా

        బ్జాలోలతాలవృంతానిలంబు

గ్రీష్మోద్గమం బయ్యెఁ గృతగర్వయామినీ

        రమణసుధాపూర్ణవి(మలకాంతి)

విభ్రాంతిపద మయ్యె వికసితప్రసవాస

        వామోదవారివిహారకలన



	 







	గీ.	
ఏమి సేయుదు? నాకింక నిందువదన

వదనపద్మావలోకనవ్యాప్తి లేమి

వామలోచనఁ గూర్చి నావంకఁ జేర్చి

యి(ట్టివెత మాన్పి ప్రీ)తిఁ జేపట్టు సఖుడ!

		 ఈ పేజీలో చివరి మార్పు 23 అక్టోబరు 2020న 22:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

